Bæjarráð  Hveragerðisbæjar


Fundargerð 504. fundar


Ár 2009, fimmtudaginn 20. ágúst  kl. 8:00 kom bæjarráð saman til fundar á skrifstofu bæjarins.

Mættir voru:  Guðmundur Þór Guðjónsson, Eyþór H. Ólafsson og Róbert Hlöðversson.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Í upphafi lagði formaður fram eftirfarandi dagskrárbreytingatillögu:

Við bætist liður 1.2.  Northern lights energy, 2012 - nýtt upphaf frá 14. ágúst 2009

Tillagan samþykkt samhljóða.

Eftirfarandi fært til bókar:   
1. Bréf sem borist hafa frá:
1.1. Helgu Björk Björnsdóttur frá 9. ágúst 2009.


Í bréfinu ræðir Helga um nauðsynlegar úrbætur á  hitaveitunni að Breiðumörk 12. 

Málið var rætt á fundi  fulltrúa bæjarins og fulltrúa Orkuveitunnar sem haldinn var í gær og eru bundnar vonir við að viðunandi lausn fáist fljótlega vegna málsins. 

1.2. Northern lights energy, 2012 - nýtt upphaf frá 14. ágúst 2009.
Í bréfinu er kynnt starfsemi fyrirtækisins sem hefur að markmiði að bílafloti landsmanna verði að stærstu leyti knúinn raforku fyrir árslok 2012.  Með fylgir viljayfirlýsing milli Hveragerðisbæjar og fyrirtækisins um að bæjarfélagið styði þau áform sem fyrirtækið hefur.

Bæjarráð lýsir yfir ánægju sinni með þau markmið sem sett eru fram í bréfinu og telur að sá umhverfislegi og fjárhagslegi ávinningur sem af rafbílavæðingu hlýst sé Hveragerði og landinu öllu til framdráttar.  Markmið um rafvæðingu bílaflota landsmanna fellur vel að þeirri hugmyndafræði sem Hvergerðingar aðhyllast um umhverfisvænan og heilbrigðan lífsstíl.   Því er bæjarstjóra falið að undirrita vilja-yfirlýsinguna, sem er án fjárhagslegra skuldbindinga fyrir bæinn og styðja með því móti við áform um rafvæddan bílaflota landsmanna árið 2012.

2. Fjárhagsleg málefni:

2.1. Umsókn um námsvist í Breiðholtsskóla í Reykjavík.


Lögð fram umsókn um námsvist utan lögheimilissveitarfélags þar sem sótt er um námsvist í Breiðholtsskóla.
Því miður sér bæjarráð sér ekki fært að samþykkja erindið. 
2.2. Umsókn um námsvist í Vallaskóla á Selfossi.


Lögð fram umsókn um námsvist utan lögheimilissveitarfélags þar sem sótt er um námsvist í Vallaskóla.

Því miður sér bæjarráð sér ekki fært að samþykkja erindið. 
2.3. Kauptilboð í Reykjamörk 2.

Lagt fram tilboð í Reykjamörk 2 íbúð 02 01 frá Hallgrími Hróðmarssyni að upphæð kr. 12.500.000.- 

Bæjarráð samþykkir tilboðið. 

2.4. Niðurstöður útboðs vegna aksturs frá Selfossi/Hveragerði til Reykjavíkur frá 11. ágúst 2009.

Alls lögðu sex aðilar fram verðtilboð í aksturinn. 


Bæjarráð lýsir ánægju sinni yfir hagstæðum tilboðum sem bárust í aksturinn sem verða vonandi til þess að áætlanir um kostnað bæjarfélagsins vegna þjónustunnar standist og jafnvel gott betur.   Í samræmi við samning milli aðila þá munu forsvarsmenn Strætó nú yfirfara tilboðin og gera síðan samning við lægstbjóðanda, sé tilboð hans gilt.  Bæjarráð felur bæjarstjóra að undirrita samningana fyrir hönd bæjarins og jafnframt að ganga frá framlengingu á samningi við Þingvallaleið þar til nýr aðili tekur við akstrinum. 
3. Starfsmanna málefni:

3.1. Bréf frá aðstoðarleikskólastjóra leikskólans Undraland.


Í bréfinu óskar aðstoðarleikskólastjóri leikskólans Undralands eftir að fá að ráða 3 starfsmann í 100% stöðu  hvern í stað annarra starfsmanna sem eru að hætta eða í veikindafríi. 

Bæjarráð samþykkir erindið.

3.2. Bréf frá mannvirkja- og umhverfisfulltrúa frá 17. ágúst 2009.


Í bréfinu óskar mannvirkja- og umhverfisfulltrúi eftir að fá að ráða 
starfsmann í áhaldahús Hveragerðisbæjar í stað annars sem hefur látið af 
störfum. 

Bæjarráð samþykkir erindið. 
4. Fundargerðir:

4.1. Menningar- íþrótta- og frístundanefndar frá 5. ágúst 2009.


Liður 6 afgreiddur sérstaklega og samþykktur með 2 atkvæðum 


meirihlutans, Róbert á móti og tekur undir bókun fulltrúa A-listans á 

fundinum. 



Fundargerðin að öðru leiti samþykkt samhljóða. 

5. Verkfundagerðir:

5.1. Gatnagerð Hveragerði 2009  frá 10. ágúst 2009.



Fundargerðin samþykkt samhljóða. 

6. Fundargerðir til kynningar:

6.1. Stjórnar SASS frá 14. ágúst 2009.

 

Fundargerð upp lesin og samþykkt. 

Fleira ekki gert og fundi slitið kl. 9:20

